Hurlamaboc
Baineann an sliocht seo as Hurlamaboc le teaghlach amháin, muintir Albright, nuair a bhí an Tíogar Ceilteach i mbarr a réime. Tugann an t-údar, Eilís Ní Dhuibhne, léargas cumasach dúinn sa scéal ar ghnéithe den saol agus ar dhearcadh an lucht rachmais ag an am.
Bhí Lisín agus Pól pósta le fiche bliain agus bhí ceiliúradh mór á eagrú ag Lisín don ócáid. ‘Caithréim’ a bhí ann, dar le Lisín. (B’fhéidir gur tagairt é seo don athrú mór i sochaí nua-aimseartha na hÉireann – nach maireann go leor pósadh chomh fada sin, go háirithe i measc an lucht rachmais.) Bhí teach breá acu, beirt mhac cliste agus dathúil agus duine rathúil ab ea Pól anois. Bhí sé ag obair in ollmhargadh nuair a phós sí é ach ar ndóigh thuig Lisín go raibh féidearthachtaí eile ann agus mhúnlaigh sí é. Anois léachtóir a bhí ann agus a lán airgid á dhéanamh aige le stoc ar an idirlíon. Bhí meas ag gach duine air anois. B’shin an rud ba thábhachtaí do Lisín dáiríre – go mbeadh meas, nó éad, ag gach duine eile orthu. Duine ardnósach, baothghalánta a bhí inti.
[bookmark: _GoBack]Bhí na daoine eile ar an mbóthar ar fad mar an gcéanna. Bhí caighdeán ard acu, dar leo féin. Daoine faiseanta, tanaí agus fionn ab ea na mná ar fad. Bhí bean amháin ar an mbóthar, Eibhlín, le gruaig dhubh. Cheap na mná eile go raibh sí aisteach agus níor thuig siad conas a bhfuair sí teach ar an mbóthar sa chéad áit. Ní dheachaigh siad amach riamh gan smidiú orthu. Chaith siad smidiú ag cur amach an bruscar go déanach fiú, ionas go dtuigfeadh na fir bruscair gur ‘daoine deasa’ iad. Ba é an cuma a bhí ar rudaí an rud ba thábhachtaí ar fad dóibh. Ar ndóigh, bhí cuma foirfe ar Lisín féin agus ar gach rud a bhain léi.
Máthair maith ab ea í, de réir cosúlachtaí – thug sí moladh agus spreagadh do na buachaillí i gcónaí. Bhí a lán grá acu di agus ba mhaith leo í a shásamh i gcónaí. Dúirt siad na rudaí ar mhaith léi cloisteáil, mar shampla dúirt Ruán go raibh sé ag tnúth leis an gcóisir. Bhí sé tábhachtach an cuma ceart a léiriú i gcónaí. Ní raibh Ruán compordach ag caint leis an Uasal Mac Gabhann mar sin, mar cheap sé go raibh sé ábalta a intinn a léamh. Ní raibh Ruán sásta le cúrsaí dáiríre. Bhí lagmhisneach air mar níor thug Lisín grá gan coinníoll dó b’fhéidir. Ní raibh rudaí riamh maith go leor di. Ach ar nós a mháthar bhí sé go maith ag cur i gcéill.
Tá an lámh in uachtar ag an intinn thar an gcroí tríd an sliocht seo. Bhí post maith ag Pól agus bhí sé an-rathúil. Mar sin, ní dheachaigh Lisín amach ag obair. Ba chuma dá mbeadh suim aici post a fháil. Ceapaim féin go dtaitneodh post léi mar níor mhaith léi bheith dímhaoin, ach thabharfadh sé le fios nach raibh dóthain airgid acu. Bhí sí i gcónaí gnóthach mar sin féin. Bhí sí páirteach i go leor clubanna. Chuaigh sí chuig ranganna chun í féin a fheabhsú. D’fhoghlaim sí teangacha, bhí suim aici i ndrámaíocht agus litríocht. Bhí sí ábalta labhairt go heolach ar ábhar ar bith… 
Is scigmhagadh é an sliocht seo ar mheon an lucht rachmais. Is léir nach raibh mórán measa ag an údar ar an mbarraíocht béime ar airgead agus an cuma foirfe. Feictear seo sna habairtí gearra searbhasacha anseo is ansiúd. Tá sé le feiceáil ach go háirithe ag deireadh an tsleachta leis an liosta fada de chlubanna agus ranganna a raibh sí páirteach iontu, ranganna go mbeadh do chomharsana ite le formad. Críochnaíonn an caibidil leis an bhfocal aonair, ‘Dáiríre’. Tá sé íorónta mar is beag a raibh dáiríre leis an lucht rachmais seo.
